
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
(৪১)

রাগিণী বেহাগ তাল আড়াঠেকা।



বৃথা কায়া নিয়ে তবে এত গর্ব্ব কি কারণ।

অচিরে নিধন হবে শুন ওরে মৃঢ় মন॥

দেহেতে লাবণ্য শোভা, ক্ষণমাত্র মনলোভা,

ঢল ঢল করে অপ, কমল দলে যেমন॥

এই বেলা সাধনা কর, সেই ব্রহ্ম সরাৎসার,

নতুবা নাহি নিস্তার, যবে আসিবে শমন॥






 


 

রাগিণী পুরবী তাল আড়াঠেকা





মিছে কেন ভ্রম মন বিষম বিষয় বনে।

নাহি পাবে অন্য ফল খুঁজিলে অতি যতনে।

শুদ্ধমাত্র সুধাফল, সেইন্দ্রিয় সুখফল,

কিন্তু অন্তরে গরল, সুধাখেরে আস্বাদনে॥

তাই বলি শুনরে মন, ত্যজিয়া বিষয় বন,

জপ সেই নিত্যধন, সদগতি হবে মরণে॥

	        এই পাতাটি অন্য কোনো ভাষায় উপলব্ধ নয়।

